Nafarroako Parlamentuko Mahaiak, 2016ko azaroaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nuria Medina Santos andreak aurkeztutako galdera, mendekotasuna duten pertsonek zerbitzuen eskari txikiagoa egin arren prestazio ekonomikoak gehitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko azaroaren 7an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Nuria Medina Santosek, Legebiltzarreko Erregelamenduak ezarritakoaren babesean, honako galdera hau egiten du, Osoko Bilkuran ahoz erantzuteko:

Erabilgarri dauden datu eguneratuek agertzen dute familiaren esparruko zainketetarako eta zaintzaile ez-profesionalei laguntzeko prestazio ekonomikoak zerbitzuen eskariaren gain-gainetik daudela. Horrenbestez, legeak ohiz kanpokotzat jotzen duena Nafarroan orokorra da. 

– Zer balorazio egiten du Eskubide Sozialetako kontseilariak familiaren esparruko zainketetarako eta zaintzaile ez-profesionalei laguntzeko prestazio ekonomikoek Nafarroan agertzen duten gehitzeko joera kezkagarriari buruz, mendekotasuna duten pertsonek zerbitzuen eskari txikiagoa egin arren? 

– Zer neurri edo jarduketa abiarazten ari da Eskubide Sozialetako Departamentua joera hori leheneratzeko? 

Iruñean, 2016ko urriaren 28an

Foru parlamentaria: Nuria Medina Santos

